
Muktichintamani Gayatri Kavacham

ముక్తిచిన్తామణి గాయత్రీకవచమ్

శ్రీదేవ్యువాచ  -

భగవన్ సర్వలోకేశ, వేదతత్త్వాధిసాగర ।
సర్వజ్ఞ భైరవేశాన , జగన్నాథ కృపానిధే ॥ ౧॥
కవచం దేవ గాయత్ర్యాః , సర్వతత్త్వమయం పరమ్ ।
ముక్తిచిన్తామణిం నామ, త్వయా మే ప్రాఙ్నివేదితమ్  ॥౨॥
మన్త్రగర్భం  సురైః  పూజ్యం, సర్వాపత్తారణం విభో! ।
బ్రహ్మవేధమయం  బ్రూహి ,యద్యహం తవ వల్లభా  ॥ ౩॥
శ్రీభైరవ   ఉవాచ –

శ‍ృణు దేవి ! ప్రవక్ష్యామి , తవ స్నేహాద్ రహస్యకమ్ ।
కవచం తత్త్వభూతం తే, సర్వమన్త్రైక -విగ్రహమ్  ॥ ౪॥
ముక్తిచిన్తామణిం నామ,గాయత్రీమన్త్ర  -విగ్రహమ్  ।
మాతృకాబీజనిలయం,వ్యాహృతిబ్రహ్మసమ్మితమ్  ॥ ౫॥
సర్వశక్తిమయం  దేవి ! సర్వారిష్టవిమర్దనమ్   ।
మహాపాతకవిఘ్నౌఘ-బ్రహ్మహత్యాదినాశనమ్  ॥౬॥
వినియోగః-
ఓం అస్య శ్రీకవచస్యాపి ,ఋషిః ప్రోక్తః   సదాశివః ।
గాయత్రీదేవతా  దేవి, బీజం ప్రణవ  ఈరితః ॥ ౭॥
లక్ష్మీశక్తిః  శివా భీమా కీలకం సముదాహృతమ్ ।
ధర్మార్థకామమోక్షార్థే  , వినియోగస్తు ధారణే ॥౮॥
ఏవం వినియుజ్య-
ఓం అం శిరో మేఽవతాద్దేవీ ,గాయత్రీ పరమార్థదా  ।
ఓం ఆం సౌః మేఽవతాద్దేవీ  భాలం వేదార్థసున్దరీ   ॥ ౧॥
ఓం ఇం హసౌః భ్రువౌ  పాతు,మమ తన్త్రార్థసున్దరీ    ।

ఓం ఈం సౌః నయనే పాతు మమ వ్యాహృతిసున్దరీ  ॥౨॥
ఓం ఉం ఐం మేఽవతాత్ కర్ణౌ , సదా భూర్లోకసున్దరీ   ।
ఓం ఊం క్లీం  మేఽవతాద్ గణ్డౌ శ్రీభువోలోకసున్దరీ   ॥ ౩॥
ఓం ఋం శ్రీం  మేఽవతాద్ నాసాం సా స్వర్లోకైకసున్దరీ    ।
ఓం ఋం హ్రీం  మేఽవతాదోష్ఠౌ మహర్లోకైకసున్దరీ    ॥ ౪॥
ఓం లృం క్లీం  మేఽవతాద్దన్తాఞ్జనలోకైకసున్దరీ     ।
ఓం లృం గ్లౌం  మేఽవతాజ్జిహ్వాం  తపోలోకైకసున్దరీ   ॥ ౫॥
ఓం ఏం గాం పాతు మే వక్త్రం  సత్యలోకైకసున్దరీ   ।
ఓం ఐం యం పాతు మే కణ్ఠం  సదాభువనసున్దరీ  ॥౬॥
ఓం ఓం త్రీం  పాతు మే స్కన్ధౌ , సదా బ్రహ్మాణ్డసున్దరీ    ।
ఓం ఔం శ్రీం  పాతు మే బాహూ సదా సర్వాఙ్గసున్దరీ   ॥ ౭॥
ఓం అం శ్రీం  పాతు మే హస్తౌ, సదా సర్వార్థసున్దరీ   ।
ఓం అః హ్రీం  పాతు మే వక్షః సదా దేవేన్ద్రసున్దరీ   ॥౮॥
ఓం కం శ్రీం  పాతు మే పృష్ఠం , సదా దానవసున్దరీ  ।
ఓం ఖం శ్రీం  పాతు మే పార్శ్వౌః శ్రీవిద్యాధరసున్దరీ   ॥౯॥
ఓం గం హ్రీం  పాతు మే కుక్షీ,అప్సరోలోకసున్దరీ  ।
ఓం ఘం ఐం పాతు మే నాభిం యక్షలోకైకసున్దరీ   ॥ ౧౦॥
ఓం ఙ ప్రిం  మేఽవతాన్మేఢ్రం , రక్షోలోకైకసున్దరీ   ।
ఓం చం స్త్రీం  మేఽవతాచ్ఛిశ్నం సదా గన్ధర్వసున్దరీ   ॥ ౧౧॥
ఓం ఛం హాం పాతు మే ఊరూ, సదా గుహ్యకసున్దరీ  ।
ఓం జం స్వా పాతు మే జానూ సిద్ధలోకైకసున్దరీ    ॥ ౧౨॥
ఓం ఝం హ్రీం  పాతు మే తత్ర పృథులం మాంస-సఞ్చయమ్ ।
ఓం ఞం ఐం పాతు మే తత్ర దృఢమస్థిచయం  సదా ॥ ౧౩॥
ఓం టం స్త్రీం  పాతు మే జఙ్ఘే భూతలోకైకసున్దరీ   ।
ఓం ఠం ప్రిం  పాతు మే గుల్ఫో నాగలోకైకసున్దరీ   ॥ ౧౪॥
ఓం డం ఐం పాతు మే పాదౌ మర్త్యలోకైకసున్దరీ   ।
విస్మారితం చ తత్స్థానం  యత్స్థానం  నామవర్జితమ్  ॥ ౧౫॥

ఓం ఢం హ్రీం  పాతు తత్సర్వం వపుస్త్రిపురసున్దరీ   ।
ఓం ణం హ్రీం  పూర్వ ఇన్ద్రోఽవ్యాత్  ఓం తం శ్రీం  అగ్నిరగ్రతః  ॥ ౧౬॥
ఓం థం హ్రీం  దక్షిణే ధర్మో, ఓం దం శ్రీం  నైఋత్యాం  స్వతః ।
ఓం ధం శ్రీం  శ్రీ వరుణః పాతు పశ్చిమే మాం జలేశ్వరః ॥ ౧౭॥
ఓం నం శ్రీం  వాయుతో వాయుర్వాయవ్వే మాం సదాఽవతు ।
ఓం పం శ్రీం  మాముదరే పాతు కుబేరోయక్షరాట్ సదా ॥ ౧౮॥
ఓం ఫం యం మామీశ్వరః పాతు స్వయమీశాననాయకః ।
ఓం బం గాం ఊర్ధ్వమాత్మభూర్భగవాన్  సర్వదాఽవతు ॥ ౧౯॥
ఓం భం గ్లౌం  పాతు మాం విష్ణురధస్తాత్  సర్వదా హరిః ।
ఓం మం భై మే గురుః ప్రాతః  ఓం యం శ్రీం  మాం మధ్యవాసరే ॥౨౦॥
ఓం రం హ్రీం  మేఽవతాత్ సాయం పరాత్పర-గురుస్తథా ।
ఓం లం క్లీం  మాం నిశీథేఽవ్యాత్ పరమేష్ఠి గురుః సదా ॥౨౧॥
ఓం వం ఐం మాం నిశీథాన్తే పాతు సాధక-నాయకీ ।
ఓం శం శ్రీం  మాం భగవతీ బ్రహ్మరూపా  దినేఽవతు ॥౨౨॥
ఓం షం హ్రీం  మాం జగన్మాతా విష్ణురూపా  సదాఽవతు ।
ఓం సం ఐం మాం వేదమాతా శివరూపా సదాఽవతు ॥౨౩॥
ఓం హ్రం  శ్రీం  మాం చక్రతః  పాతు గాయత్రీ చక్రనాయకీ  ।
ఓం (మూలం) లం క్ష రూపం మాం పాయాత్ సదా సద్బ్రహ్మనాయకీ ॥౨౪॥
లక్ష్మీర్లక్ష్మీం  సదా పాతు, కీర్తిం  కీర్తిః  సదాఽవతు ।
ధృతిం-ధైర్యం  సదా పాతు ధన్యా భాగ్యం మమాఽవతు ॥౨౫॥
స్థితం  స్థితా  సదా పాతు,శాన్తిః శాన్తిం ప్రయచ్ఛతు  ।
విభా దీప్తిం సదా పాతు మతిర్బుద్ధిం  మమాఽవతు ॥౨౬॥
గతిర్గతిం  చ మే పాతు,భ్రాన్తిర్భ్రాన్తిం    సదాఽవతు ।
నతిర్నతిం చ మే పాతు వాణీ వాణీం ప్రయచ్ఛతు  ॥౨౭॥
సేనా సేనాధిపత్యం మే,శోభా శోభాం ప్రయచ్ఛతు  ।
క్రియాదేవీ  క్రియాసిద్ధిం   నుతిర్నుతిం ప్రయచ్ఛతు  ॥౨౮॥
ఏతాః షోడశపత్రస్థాః  ,పాన్తు మాం సర్వతోభయాత్ ।
బ్రాహ్మీ  పూర్వదలే పాతు వహ్నౌ నారాయణీ తథా ॥౨౯॥

దక్షిణే పాతు మాం చణ్డీ , నైఋతే  శామ్భవీ తథా ।
పశ్చిమేఽపరాజితాఽవ్యాత్కౌమారీవాయుకోణతః ॥ ౩౦॥
వారాహీ చోత్తరే పాతు,ఈశానే నారసింహికా ।
రురుః సఙ్గ్రామతః  పాతు చణ్డో భూపభయాత్ సదా ॥ ౩౧॥
కరాలోఽవ్యాత్ శ్మశానే-మాం సంహారోఽవ్యాత్ సముద్రతః  ।
భీషణః పాతు దుర్భిక్షాత్ కాలాగ్నిః కాలపాశతః ॥ ౩౨॥
ఉన్మత్తః పాతు మాం చౌరాత్ క్రోధోఽవ్యాన్మాం  విపత్తితః ।
ఏతే సశక్తికాః  పాన్తు వసుపత్రేషు  భైరవాః  ॥ ౩౩॥
సరస్వతీ గిరం పాతు, సతీ సత్యం సదాఽవతు ।
దుర్గా దుర్గతితో  రక్షేత్ సావిత్రీ వసు రక్షతు ॥ ౩౪॥
శ్రీబ్రహ్మవాదినీ   జ్ఞానం  శ్రీమతీం  శ్రియముత్తమామ్  ।
కుబ్జికా  చ కులం క్షిప్రం  పాశం సంసారబన్ధనాత్  ॥ ౩౫॥
తారిణీ చారితో రక్షేద్ ధ్రువం  మాం విశ్వమఙ్గలా  ।
బహిర్దశార -చక్రస్థా  పాతు మాం సర్వతః సదా ॥ ౩౬॥
త్రిపురా  పాతు మాం నిత్యం,కాలికాఽవతు మాం సదా ।
తారా మాం పాతు సతతం సఖీ చ సర్వదాఽవతు ॥ ౩౭॥
బగలా పాతు మాం నిత్యం,బాలా మాం పాతు సర్వతః ।
బైఖరీ  పాతు మాం నిత్యం, దేవీ తుర్యా సదాఽవతు ।
ఛిన్నశీర్షావతాన్నిత్యం ,పాతు మాం భువనేశ్వరీ ।
అన్తర్దశారచక్రస్థా   దేవతా పాతు మాం సదా ॥ ౩౯॥
గఙ్గా మాం పావనం పాతు,యమునా పాతు సర్వదా ।
సరస్వతీ చ మాం పాతు త్రికోణస్థాశ్చ   దేవతాః ॥ ౪౦॥
మూలవిద్యా చ మాం పాతు,గాయత్రీ త్రిపదాస్తవా  ।
చతుర్ముఖః శివః పాతు పాతు పద్మాసనః ప్రభుః  ॥ ౪౧॥
అక్షసూత్రం  చ మాం పాతు, పద్మం పాతు శివప్రియః  ।
త్రిశూలం  సర్వదా పాతు లగుడం పాతు సర్వదా ॥ ౪౨॥
మూలం చ సర్వదా పాతు చతుర్వింశాక్షరాత్మకమ్ ।

సర్వత్ర సర్వదా పాతు పరమార్థాధిదేవతా  ॥ ౪౩॥
ఇతి మన్త్రమయం  దివ్యం కవచం దేవ-దుర్లభమ్  ।
గాయత్ర్యాస్త్రిపదా   దేవ్యా లయాఙ్గనిలయం  పరమ్ ॥ ౪౪॥
మూలవిద్యామయం బ్రహ్మ , విద్యానిధిమయం పరమ్ ।
సర్వదేవప్రియం  ముక్తేః సాధనం భుక్తి-వర్ధనమ్  ॥ ౪౫॥
ముక్తి-చిన్తామణిర్నామ గాయత్రీ -తత్త్వకారిణీ ।
మారణం సర్వ-శత్రూణాం  వారణం సకలాపదామ్ ॥ ౪౬॥
తారణం చ భవామ్భోధేః సర్వైశ్వర్యైకకారణమ్   ।
ర వౌయో హ్యష్టగన్ధేన   లిఖేద్ భూర్జే మహేశ్వరి ! ॥ ౪౭॥
శ్వేతసూత్రేణ  సంవేష్ట్య  సౌవర్ణేనాథ  వేష్టయేత్  ।
పఞ్చగవ్యేన సంశోధ్య గాయత్రీరూపేణ  స్మరేత్ ॥ ౪౮॥
తామర్చయేన్మహాదేవి ! విద్యయాయన్త్రరాజవత్  ।
మకారైః  పఞ్చభిర్గోప్యర్మహార్చనక్రమేశ్వరః   ॥ ౪౯॥
యథార్థతస్తత్  సమ్పూజ్య గుటిం భోగాపవర్గదామ్  ।
బధ్నీయాత్ కణ్ఠదేశే  తు సర్వసిద్ధిః  ప్రజాయతే  ॥ ౫౦॥
శిరఃస్థా గుటికా దేవి రాజలోక-వశఙ్కరీ ।
భూతస్థా గుటికా దేవి ! రణే విజయదాయినీ ॥ ౫౧॥
కుక్షిస్థా రోగశమనీ, వక్షఃస్థా పుత్ర -పౌత్రదా  ।
కణ్ఠస్థైశ్వర్యదా   లోకే సర్వ-సారస్వత-ప్రదా  ॥ ౫౨॥
ఇత్యేవం కవచం దేవి!గాయత్రీతత్త్వముత్తమమ్  ।
గుహ్యం గోప్యతమం దేవి!గోపనీయం స్వయోనివత్ ॥ ౫౩॥
యహ కవచ అనేక మహత్త్వపూర్ణ తత్త్వోం సే పరిపూర్ణ హై । ఇసమేం సమస్త
శరీరావయవోం కీ రక్షా కే లిఏ గాయత్రీ స్వరూప మేం హీ వ్యాప్త మహాదేవియోం
ఔర ప్రముఖ  దేవోం కే స్మరణ కే సాథ-సాథ బహుత-సే బీజ-మన్త్రోం
కాయోగ కరకే రక్షా కీ ప్రార్థనా   కీ గఈ హై । వస్తుతః సాధనా మేం ఆనే
వాలే బాహ్య- విఘ్నోం ఔర ఆన్తరిక ఆపదాఓం సే బచనే కే లిఏ యహ అభేద్య
మణిమయ కవచ హై ।
ఇసకా పురశ్చరణ అథవా ప్రముఖ  పర్వ, గ్రహణాది  కే సమయ పాఠ కరకే

ఇసే అష్టగన్ధ  సే భూర్జపత్ర  పర లిఖే ఔర శ్వేత కచ్చే సూత సే ఉసే
లపేట కర సోనే కే తాబీజ మేం రఖే । తదనన్తర పఞ్చగవ్య సే స్నాన
కరాయే ఔర సాక్షాత్ గాయత్రీ మాతా కా స్వరూప మానకర ఉసకీ యన్త్రార్చనా
కే సమాన హీ అర్చనా కరే । తదనన్తర శరీర కే అవయవ-కణ్ఠ ,
భుజా, కటి ఆది మేం ధారణ కరే తో ఉసే ఐశ్వర్య,సారస్వత జ్ఞాన ,
పుత్ర -పౌత్ర ఔర దీర్ఘాయు  ప్రాప్త హోతే హైం  ।
ఇతి శ్రీరుద్రయామలే   తన్త్రే ముక్తిచిన్తామణి గాయత్రీకవచం  సమాప్తమ్ ।

